REZIME RADA

Potporne konstrukcije se izvode od različitih materijala,različitih statičkih sistema i za razne namjene.Projektovanjem i izgradnjom potpornih konstrukcija stvaraju se slobodni prostori za gradnju novih građevinskih objekata kao što su objekti visokogradnje, saobraćajnice, zatim se postižu osiguranja kod regulacija vodotoka, osiguranje kosina terena i slično. 

Potporne konstrukcije možemo podijeliti u dvije osnovne grupe:

-Zasipane potporne konstrukcije

-Ugrađene potporne konstrukcije
Zasipane potporne konstrukcije su masivni betonski zidovi, armirano betonski potporni zidovi, gabionski zidovi, montažni potporni zidovi kao i zidovi odnosno potporne konstrukcije od armirane zemlje kao najnovija vrsta potpornih konstrukcija.
Prema vrsti materijala potporne konstrukcije mogu biti od kamena, betona, armiranog betona, kombinacije kamena i betona, od sintetičkih materijala tzv. armirano tlo.

Prema načinu prenošenja opterećenja potporne konstrukcije možemo podijeliti na masivne odnosno gravitacione, polugravitacione potporne konstrukcije, potporne zidove sa konzolom, potporne zidove sa zategom, montažne zidove i ankerisane armirano betonske potporne zidove. 

Zasipane potporne konstrukcije mogu se podijeliti prema vrsti materijala od koga su izvedene i po statičkom načinu prenošenja opterećenja.

Prema vrsti materijala od koga su izvedene, potporne konstrukcije dijelimo na one izvedene od obrađenog ili lomljenog kamena (suhozid), od betona,od kombinacije kamena i betona, armiranog betona ,od nasutog ili ručno slaganog kamena u posebne čelične ili plastificirane korpe (gabioni), i kao najnovija vrsta materijala su potporni zidovi izvedeni od sintetičkih materijala kao što su geomreže (armirana tlo kao potporna konstrukcija).

Na osnovu statičkog načina prenošenja opterećenja potporni zidovi se mogu podijeliti na gravitacione zidove, zidove sa konzolom, ankerisane armirano betonske zidove i montažne zidove.

Danas se beton najviše koristi za gradnju potpornih konstrukcija. Prilikom projektovanja i izvođenja betonskih potpornih konstrukcija mora se voditi računa o kvalitetu betona odnosno njegovoj marki kao i da beton odgovara propisima za vodonepropusni beton.

Od betona se grade masivne potporne konstrukcije, armirano betonske sa ili bez kontrafora odnosno rebara, kao i armirano betonske montažne potporne konstrukcije.

Gravitacioni (masivni) potporni zidovi se u novije vrijeme grade uglavnom od nearmiranog betona.Jako su skupi,a mogu se aktivirati tek nakon što beton postigne dovoljnu čvrstoću.Zato oni dolaze u obzir samo kad potrebna visina zida premašuje dimenzije što se ostvaruju montažnim konstrukcijama ili kad su ove skuplje od betonskog zida. /

Zato oni dolaze u obzir samo kad potrebna visina zida premašuje dimenzije što se ostvaruju montažnim konstrukcijama ili kad su ove skuplje od betonskog zida.
Zidovi od armiranog betona se obično sastoje od vertikalne armirano-betonske konzole uklještene u armirano betonski temelj.Visina vertikalnog zida zavisi od visine i oblika nasipa i dubine fundiranja.Širina temeljne ploče zavisi od opterečenja koje prima zid ,od dozvoljenih naprezanja tla,kao i uslova stabilnosti.Kod večih visina armirano-betonske zidove je ekonomično rješavati sa vertikalnim rebrima ispred ili iza konzole temeljne ploče, čime se smanjuje debljina vertikalne stijene.Ta dva konstruktivna elementa (ploča i rebro) svojim savijanjem prenose opterečenje sila aktivnog pritiska.Dimenzije temeljne konstrukcije armirano betonskog potpornog zida određujemo na način da budu zadovoljeni uslovi deformacije, dopuštenih opterećenja i sigurnost zida protiv klizanja.

Potporni zidovi sa armirano betonskom konzolom se koriste za visoke potporne zidove,visine do 10 m.Potporni zidovi sa konzolom su veoma pogodni kod visokih potpornih zidova zbog znatno manje potrebne količine betona.Potporni zid sa konzolom se izvodi da bismo smanjili 

težinu gravitacionog potpornog zida možemo projektovati armirano betonsku konzolu na određenoj visini sa njegove zadnje strane.  

Ono što je veoma bitno prilikom statičkog proračuna betonskog potpornog zida s konzolom je na kojoj visini od vrha zida postaviti armirano betonsku konzolu.Da bismo smanjili težinu jednog gravitacionog potpornog zida možemo projektovati armirano betonsku konzolu na određenoj visini zida sa njegove zadnje strane.

Za analizu optimalizacije faktora stabilnosti visokih betonskih potpornih zidova sa armirano betonskom konzolom izvršen je geostatički proračun zidova visine 5,6,7 i 8 m sa različitim položajem i širinom armirano betonske konzole i sa određenim parametrima tla.

Radi utvrđivanja optimalizacije faktora stabilnosti odnosno sigurnosti visokih betonskih potpornih zidova sa armirano betonskom konzolom,usvojeni su odgovarajući parametri tla koji su isti za sve analizirane modele odnosno visine potpornih zidova.

Karakteristika geometrije visokih betonskih potpornih zidova je slijedeća:

-lice zida je u nagibu odnosno vrh zida je debljine 50 cm,a presjek zida na spoju sa temeljnom konstrukcijom iznosi 60 cm

-za sve analizirane modele prednji prepust temelja zida iznosi 25 cm

-širina temeljne konstrukcije za sve analizirane modele iznosi 400 cm

-debljina armirano betonske konzole je 30 cm kod svih analiziranih modela i const.je poprečnog presjeka

-promjenljiva je dužina armirano betonske konzole koja iznosi 100;150 i 200 cm,kao i položaj ab konzole od vrha potpornog zida,odnosno analiziran je položaj armirano betonske konzole na dubini od 100 i 200 cm od vrha zida.

Osobine tla ispred,iza i ispod potporne konstrukcije su iste za sve analizirane slučajeve geometrije visokih betonskih potpornih zidova sa armirano betonskom konzolom.

-Tlo ispod temeljne konstrukcije potpornih zidova sastoji se od glinovitog šljunka i mješavine šljunka,pijeska i gline.

-Tlo iza  potpornog zida sastoji se od dva sloja i to graduiranog šljunka i glinovitog šljunka.

-Tlo ispred  potpornog zida sastoji se od dva sloja i to graduiranog šljunka i glinovitog šljunka.

Na osnovu tih proračuna dobili smo rezultate za koefcijent aktivnog pritiska i pasivnog pritiska, zatim faktore sigurnosti za klizanje i prevrtanje.

